
Orzamentos 2022: 868 docentes menos no
ensino publico mentres medran os cartos

para o concertado

Os orzamentos da Consellaria manteiien o devalo ao respecto das contas da Xunta

Mirense por onde se miren, os orzamentos
presentados polo departamento dirixido polo
conselleiro Roman Rodriguez amosan unha
realidade que xa é unha constante ao longo dos
diferentes gobernos de Feijéo, con independencia
de que estiver a fronte da politica educativa: perda
de relevancia das contas de Educacién ao respecto
das xerais do goberno galego, estancamento ou
reducion -como neste exercicio- do profesorado
do ensino publico, despreocupacion pola lingua
galega e maior transferencia de recursos ao ensino
concertado.

Asi se conclie do informe que a CIG-Ensino realiza
anualmente das contas do departamento de

Educacion (sen contar cos datos de Cultura, que se
apartan de todos os datos comparados para evitar
datos erréneos). O sindicato maioritario no ensino

publico censura, deste xeito, un novo paso

no camifio trazado polo Partido Popular para
desangrar os servizos pUblicos en detrimento
das subvencidns que cos cartos de todas e
todos os galegos se seguen a ingresar nas
contas das empresas do ensino concertado,
entre as que se atopan as que segregan por
sexo e aquelas que atenden etapas educativas
non obrigatorias.

Menos docentes no ensino publico: a lifia
continua de Feijoo

O continuismo da politica de restricions cara a
educacion publica levara no ano 2022 a un total
de docentes inferior que existia no pais cando
Feijoo accedeu & Xunta no 2009: 30.424 por
30.439.

Evolucion do nimero de docentes nos orzamentos da Xunta 2009-2022

Finalmente, e sobre o papel, a cifra de docentes
mantense lixeiramente por riba da existente no

ano previo a pandemia, algo que se produce
parcialmente polo aumento de docentes provocado
nas primeiras semanas deste curso tras as protestas
de familias, profesorado e a CIG-Ensino. A perda,
non obstante é enorme ao respecto dos orzamentos
de 2021, con 868 docentes menos, 0 que representa
un devalo do 2,78%. Se comparamos as cifras co
orzamento previo a pandemia vemos como as
cifras s6 son superiores grazas ao aumento de
docentes dos corpos de Ensino Secundario (PES)

e de Formacién Profesional (PTFP) manténdose
estancadas as cifras de mestres de infantil e
primaria, o que vén sendo un perfecto retrato das
decisions tomadas por Feijéo por mor da presion
social: o efectos do incremento de docentes do ano
2020 ainda se percibe, ainda que moi reducido, en
secundaria mentres que primaria segue a pagar a
peor parte da crise: sen reducir ratios nin aumentar
docentes.

Financiar o privado mentres se reduce no publico

Se contemplamos a evolucion do gasto educativo
cunha ollada de longo percorrido, remontandonos
a0 2001, e recollendo por tanto as contas do ultimo
goberno Fraga, as do bipartito PSdeG-BNG, e todos
os de Feij6o, a conclusion é clara. Partindo dun valor
100 para as contas de 2021, soben moito mais os

fondos para o ensino concertado (nos orzamentos
de 2021 suporian case 197,99) que as contas xerais
da Consellaria (quédanse en 174,48), mais mesmo
0s orzamentos xerais da Xunta pasan por riba do
investimento educativo (cun valor de 189,06).

As cifras de incremento ainda se disparan mais

se pensamos que, dentro do ensino concertado,

o principal incremento destes 20 anos dase en
educacion infantil (cun valor no 2021 de 288,15).

Fondos para o ensino concertado 2021

Orzamentos Educacién 2021

Comparativa partindo de valor 100 nos orzamentos de 2001

Nas contas do 2020 o financiamento do ensino
concertado volve medrar por riba do investimento
no ensino publico. Asi, as transferencias correntes
(concertos) e as de capital (axudas diversas ao
ensino concertado) soben un 2,51% ao respecto
do exercicio 2021, mentres que a suba xeral de
Educacion se queda nun 2,03%



Comparativa dos fondos destinados ao ensino concertado

Ensino Concertado

transferencia correntes 307.486.749
6.726.480

314.213.229

transferencias de capital

total fondos ao ensino
concertado

Educacion ten unhas cifras elevadas dentro da Xunta
mais s6 exclusivamente polos gastos de persoal, non
polo investimento (os gastos de persoal supofien un
59% do total das contas de Educacion).

A transferencia de capital no ensino
concertado aumentou un 55,23%

28,0%

317.994.997
7.458.149
325.453.146

VARIACION VARIACION
2020-21 2021-22
321.773.106 3,42% 1,19%
11.577.123 10,88% 55,23%
333.350.229 3,58% 2,51%

Se comparamos as contas educativas coas do
conxunto do goberno galego nos orzamentos do
2022 advirtese un lixeiro incremento ao respecto
do ano anterior mais fica moi lonxe da relevancia
de Educacion nas contas xerais producida nos
exercicios 2006-2009 (no bipartito). Asi, mestres
naqueles anos se superaron porcentaxes do 26%
no gasto educativo sobre o gasto total da Xunta, as

Caida xeralizada dos gastos de funcionamento dos centros mentres sobre a partida para formacion do
profesorado

A rebaixa nos actuais gastos de funcionamento dos centros chega ao 18,66% e afecta a todos os tipos, desde
infantil a FP ou Educacion Especial. A Gnica partida que sae reforzada nos orzamentos é a de formacion e
perfeccionamento do profesorado.

Comparativa dos gastos de funcionamento dos centros

Gastos de VARIACION VARIACION
funcionamento dos 2020 2021 2022
centros 2020-21 2021-22
Educacién Infantil, 13.869.818 21.471.076 13.869.818 54,80% -35,40%
Primaria e ESO
Ensino secundario, FP e 41.036.414 48.000.763 41.442.255 16,97% -13,66%
outras ensinanzas
Educacién Especial 900.597 1.209.933 900.597 34,35% -25,57%
Ensinanzas artisticas 1.905.551 2.324.499 1.905.551 21,99% -18,02%
Ensinanzas especiais 899.178 1.210.159 899.178 34,59% -25,70%
Formacion do 420.777 577.000 727.000 37,13% 26,00%
profesorado
Servizos e axudas 5.551.690 5.543.925 5.396.690 -0,14% -2,66%
complementarias ao
ensino
Prevencién do abandono 414.125 1.120.125 1.120.125 170,48% 0,00%
escolar

A lingua, novamente esquecida

O fomento da lingua galega cae un 22,64% ao
respecto do exercicio do 2021 e é na partida
principal, de campafias de normalizacién lingiistica,
a que perde un de cada catro euros investidos no
curso actual. Tamén chama a atencién como as
partidas que mais medran dentro deste programa
son a que de destina a empresas privadas,

que medra por riba do 30% por segundo ano
consecutivo e a que vai a centros concertados que
sobe mais dun 11%.

En resumo, o difneiro destinado aos centros
educativos publicos é o que sae peor parado nun
apartado, o da normalizacidn lingtiistica, que segue
a ser dos mais desprezados pola Consellaria de
Educacion, xusto cando todos os informes indican
unha situacion de emerxencia lingtiistica pola perda
de alumnado galego falante e polo mantemento
dunha politica involucionista na defensa do noso
idioma.

Oferta de emprego publico que non incrementa
postos de traballo

A realidade do anuncio do conselleiro de Cultura,
Educacion e Universidade no Parlamento cunha
oferta de 3000 prazas docentes para o proximo ano
2022 non se axusta a realidade, xa que a cifra non
fai mais que cubrir as xubilaciéns que tefien lugar
nestes dous ultimos anos. Polo tanto, o nimero de
docentes en Galiza non se vera incrementado e non
se pode vender esa cifra como unha mellora para
emprego publico e a ensinanza en Galiza.

Os dereitos do profesorado substituto, papel
mollado

Un ano mais, os orzamentos da Xunta confirman
gue o actual acordo de persoal interino, que

non conta co respaldo da maioria sindical que
representa a CIG-Ensino, é papel mollado. Desde

0 ano 2012 a Xunta eliminou dos orzamentos a
aplicacidn da tnica mellora conseguida despois da
intensa campafia de mobilizaciéns do ano 2006: o
pagamento completo das dias mensualidades do
veran a quen traballe un minimo de cinco meses e
medio ao longo do curso escolar. No orzamento do
2022 ese recorte de dereitos mantense, igual que se
mantén o consentimento dos sindicatos asinantes
do acordo.

